[image: image1.jpg]Fundacion

Scientia




[image: image2.jpg]El Viaje de Vuestros Alimentos

T . N T

Terreno

#Fue plantado?
éNacig?

¢Fue incubado?
$Fue puesto?

Recogida

¢Fue recogido?
#Fue cosechado?
£Fue ordefiado?
¢Fue recolectado?
£Fue cazado?
¢Fue sacrificado?

Procesado

#Fue lavado?
#Fue mezclado con
otros productos?
¢Fue cocinado?
iFue congelado?
¢Fue conservado?
iFue embalado?
iFue inspeccionado?

Distribucién

4Viajé hasta
-un almacén?
-unmercado?

£Cémo?

£0slo trajeron?

iViajasteis para
conseguirlo?

Preparacién

#Fue lavado?
iFue mezclado
conotra comida?
éFue cortado?

¢Fue cocinado?
iFue descongelado?

Mesa

iDénde fue
consumido?
-encasa

-enun picnic
-enuna fiesta
-enlaescuela
-enun restaurante



[image: image3.jpg]






[image: image4.jpg]


[image: image5.jpg]




Proiektua
Pentsa ezazu horretan
Elikagaiak hondatzen hasten dira biltzen diren une beretik. Mendez mende, gizakiok geure janaria babestu eta gordetzen ahalegindu gara.
Ba al zenekien K. a.ko 12.000eko ehiztariekin eta uzta-biltzaileekin bizi izan bazina otarreak edo buztinezko ontziak egin beharko zenituela zeure familiaren janaria kontserbatzeko? Antzinako Erroman jaio izan bazina, frutak eta barazkiak lehortzen lagundu beharko zenuen. Erdi Aroan, Europan,  zure eginbeharren artean seguru asko janari landuak gazitzea, ketzea, ontzea edo hartzitzea iango zenituen. Janaria iraunarazi egin behar da uztaldi baten eta hurrengoaren artean negu minean eta uda kiskalgarrian zehar. Aitzindari amerikarren artean neguan izotza zizelkatu eta garraiatu beharko zenuen. Udan beharbada janaria estalpe edo soto batean gordeko zenuen. Horietako edozein atazak (zure adineko jendeak  egiten zituen) janariak kontserbatzen laguntzen zuten kontsumitzeko unera arte.
Inoiz jarri al zara pentsatzen nola kontserbatzen diren janari freskoak?
Baliteke teknikak aldatu izana mendeetan zehar, baina  elikagaiak iraunarazteko era horiek guztiak gaur egun ere erabiltzen dira. Agian hozkailu elektriko  edo izozkailu batetik ateratzen duzu zeure janaria  izotzezko  hoztegi batetik, estalpe edo soto batetik atera beharrean. Baliteke janari izoztuen armairura joatea ketuen estalpera beharrean barazki deshidratatuen bila. Buztinezko ontziaren ordez, baliteke kristalezko pitxerra erabiltzea, plastikozko  edukiontzi bat, hutsean ontziratu bat edo aluminiozko lata bat.
Inoiz pentsatu al duzu nork asmatu zituen gauza horiek?
Mikroskopioa asmatu ondoren, zientzialariek bakterioak eta bizkarroiak aurkitu zituzten, gure janariari eta gure buruari mehatxu egiten diotenak. Pasteurizatu, hoztu, izoztu, hutsean ontziratu edo irradiatzea prozesu arrunt bihurtu ziren, zientzialariek eta ingeniariek janari freskoak luzaroago iraunarazteko era berriak aurkitzen zituztelarik.
Pentsatu al duzu nola babesten diren janariak eraso mikroskopiko horietatik?
Aldi berean beste zientzialari eta ingeniari batzuek ongarri, pestizida eta baserriko animalientzako sendagai hobeak aurkitu zituzten. Asmatzaileek landatzeko eta uzta biltzeko makina berriak sortu zituzten. Asmakari horiek aukera eman zien baserritarrei beren familiek eta auzotarrek behar zituzten baino janari gehiago ekoizteko. Janari horiek pixkanaka lantzen ziren tokietatik gero eta urrunago garraiatzen hasi ziren. Gaur egun, kontsumitzen ditugun produktuek batzuetan ehunka edo milaka kilometroko bidea egiten dute gure mahaira iritsi baino lehen.
Inoiz galdetu al diozu zeure buruari nondik datorren gure janaria eta nola matentzen den kontsumitua izateko  egoera egokian?
Zer harreman dute zure janariarekin kandela batek, metal-detektagailu batek, buztinezko ontzi batek, molekulen bibrazioak, keak, ordenagailu batek, gatzak, laser batek, izotzak eta argi ikusezinezko sorta batek? Bakoitzak bere zeregina du, bai janaria babestuz edo haren kalitatea egiaztatzen lagunduz. Inoiz pentsatu al duzu hau guztia?
Nola lan egin dezakete elkarrekin janariak osasungarri mantentzeko albaitariak, fisikariak, kamioi-gidariak, matematikariak, baserritarrak, mikrobiologoak, elikagaietan adituak, medikuak, biltegiko arduradunak, kimikariak, barazki-saltzaileak, teknikariak, ingeniariak, ikuskariak eta programatzaileak? Horietako bakoitzak zeregin garrantzitsua du irensten duzun janariak hazten eta osasuntsu egoten zuri laguntzea segurtatzen. Zer egiten du bakoitzak?
Aurtengo erronkaren proiektua janariak ikertzea  da eta  haien kontserbazioa hobetzeko era aurkitzea. Azterlan hau egitean kontuan izna beharreko auzietako batzuk hauek dira:  Nondik dator zuen janaria? Nola lantzen da? Non gorde da? Nork manipulatu du? Nola iritsi da zuen sukaldeko armairura? Nork babestu du garraiokoan? Nola lortu da haren hondamendia edo kutsadura saihestea? Nola erabaki zuten zer produktu zeuden ongi eta zein zeuden hondatuak edo kutsatuak? Zuen janariak zer mehatxu dituen jakin bezain laster eta nork laguntzen duen haietatik babesten, ikerketa pixka bat egizue. Zer joan daiteke gaizki? Nola kutsatu  edo hondatu daiteke  janaria?  Nola lagundu dezake zuen lantaldeak arazo horietakoren bat prebenitzen?  Nola babestu edo kontserba dezake janaria  zuen lantaldeak? 
Arazo bat identifikatu
Taldekide bakoitza – Sukaldeari begirada bat ematetik hasiko da. Zer janari mota aurkitzen duzu bertan? Hona hemen bilatu ditzakezun gauzetako batzuk:
· Esnekiak (esnea, gazta, jogurta)

· Arrautzak (gordinak, prestatuak, deshidratatuak)

· Fruta edo barazkia (freskoa, izoztua, lehortua edo ontziratua)

· Zerealak (arroza, pasta, ogia, zerealak, haziak, fruitu lehorrak)

· Okela edo arraina (freskoa, ontziratua, lehortua, ketua edo izoztua)

Lantaldekide bakoitzak – Egizu zerrenda bat aurkitu dituzun 5 produkturekin eta deskriba ezazu nola zeuden biltegiratuak. Ondoren esazu nola lortu zenuen haietako bakoitza.  Zeuk landu al  zenuen? Merkatutik edo dendatik ekarri al zenuen etxera? Etxera eraman al zizuten? Baratza edo ortu batetik  bildu al zenuen? Senide, auzo edo adiskideren batek oparitu al zizun?  Pentsa ezazu nola babestu zen kutsaduratik haietako bakoitza. Pentsa ezazu nola saihestu zen hondatzetik.
Lantaldean – Ondoren ezar itzazue zeuen zerrendak  elkarren aurrean. Hitz egizue janari bakoitzaz. Aukera ezazue janarietako bat talde-ikerketarako. Sinpletu, aukera ezazu 7 osagai baino gutxiago dituen  elikagai bat. Elikagai horrek bere bidean emadako pauso guztiak jakin nahi dituzue landatik (landu zen tokitik) mahairaino (kontsumitu zen tokiraino).Kutsatzeko edo hondatzeko gerta litezkeen modu guztiak ezagutu nahi dituzue. Arazo horiek nola detektatzen diren eta  nola prebenitu jakin nahi duzue. Kontuan izan auzi horietako batzuk Zuen Janarien Bidaian (hurrengo orrialdea) aukera guztiak arakatzean. Ahal duzuen guztia ikas ezazue zuen lantaldeak aukeratu duen elikagaiaren osagaiaz.

Agian aurkituko duzue zuen janaria eragile natural batzuen mehatxupean dagoela: bizkarroien, bakterioen edo beste mikroorganismo batzuen mendean. Agian arazoa gizakiarengandik dator (esaterako, onddo edo belar txarrentzako tratamenduak, pestizidak edo hondakin toxikoak), gauzaki estrainio bat (harria, zikinkeria, kristala, metala) osagai erratu bat, edo likagaira igaro den animalia gaixo batetiko sendagai bat. Nola sor zitekeen arazo hori? Gogoeta egizue horretaz. Informazioa bilatzeko erabil ditzakezuen baliabideetako batzuk hauek dira: txostenak, liburuak, aldizkariak eta webguneak. Erabaki ezazue inkesta bat egitea. Hitz egizue zuen komunitatean eta hurbil lanena ari diren profesionalekin hitz egitea. Erabil itzazue eskura dituzuen erreminta guztiak. Kontuan izan zeuen iturriak  jakinarazi beharko dituzuela.
Lantaldean- Janariak baserritik zuen mahaira egiten duen bidea arakatu ondoren, aurkitu nola hondatu edo kutsatu daitekeen garraioaldian. Aukera ezazue prozesu horrek aurre egin beharreko arazo bat eta azter ezazue. Zuen lantaldearen erronka konponbide berritzaile bat sortzea da, lantaldeka aukeratu duen arazoa prebenitu edo konponduko duena.
Zuen elikadurak egiten duen bidea eta haren kutsatze- eta hondatze-arazoak,  ikertzen duzuen bitartean eta, bila ezazue profesional bat janari hori babesten dakiena. Zientzialari batek, albaitari batek edo ingeniari batek esku hartu al zuen haren hazte-prozesuan? Ikuskatu al zuten? Nork biltegiratu, bidali, babestu eta ontziratu zuen? Nork aztertu zuen? Gobernu-agentziaren baten bitartez egin al zuten? Nork erabakitzen du zer elikagai den segurua eta zein ez?
Sortu ezazue konponbide berritzaile bat
Kutsatzearekin edo hondatzearekin zerikusia duen arazo bat zuen lantaldeak hautatu duenez gero, garatu ezazue konponbide berritzaile bat arazoa  ebatziko duena – ideia berri bat edo dagoeneko badagoen zerbaiten gaineko hobetze bat. Zer  ari dira egiten hautatutako arazoa konpontzeko? Zer egin liteke? Zer behar da lantaldeak proposatutako konponbidea burutzeko? Nola lagunduko du ideia horrek janaria babesten? Soluzio  bikain batek lantaldeak bil dezakeen irudimen eta amesmen guztia eska dezake. Baina oso begi-bistakoa ere izan daiteke eta galdetuko duzu agian nolatan existitzen den oraindik arazo hori. Eta gogoan izan, dibertitzea dela garrantzitsuena.
Besteekin partekatu
Puntu honetara iritsita, besteei berri emaiezue zuen lantaldeak ikertu duen arazoaz eta zer konponbide zehatzek ebatziko lukeen. Zuek aukeratzen duzue nola partekatu ikasi duzuena. Dei egin  prentsaurreko batera. Eraiki webgune bat. Antzespen bat egizue. Komiki bat marraztu. Rapeatu. Poster bat egizue. Liburuxkak banatu. Poema bat, abesti bat edo istorio bat idatzi. Pentsa ezazu nori egiten dion mesede zuen ikerketak. Nola jakin dezake horren berri?  Helarazi al dezakezue zuen ikerketa eta konponbidea letraduei, medikuei, ingeniariei, edo arazo horretan lagundu dezaketen taldeei. Zein da jendeari arazoa eta haren konponbidea hobekien aurkezteko modua? Zuen aurkezpena sinplea edo landua  izan daiteke,  serioa edo jendeari barre eragiteko modukoa ikasten ari diren bitartean.
Aurkeztu zeuen Konponbidea Torneoan
Zerrenda bat aurkituko duzue torneoan zuen Lantaldeak irabaz ditzakeen Proiektuarako Sariekin, bai eta epaileen irizpideak ere: http://firstlegoleague.org/challenge/2011foodfactor
Proiekturako Sarietara jo ahal izateko zuen taldeak zuzeneko aurkezpen bat egin behar du:
· Deskriba  ezazu zuen lantaldeak landu duen kutsatze- edo hondatze-arazoa zertan datzan
· Deskriba ezazu zuen lantaldeak proposatzen duen konponbide berritzailea
· Deskriba ezazu zuen lantaldeak nola partekatu zituen bere aurkikuntzak besteekin
·  Erabil ezazu  multimedia-ekipo bat zuzeneko aurkezpena nabarmentzeko


Aurkezpena egitean segurta iezaiozue taldeari:
· Hautatutako janaria deskribatzea eta mahairainoko ibilbidean ikasitakoa.
· Aipatu gutxienez zientzialari bat, mediku bat edo beste profesionalen bat arazo horretan lanena diharduena.
· Azaldu lantaldeak egindako ikerketa informazioa lortzeko eta arazoa eta konponbidea zehazten lagundu zuten iturriak
· Gai  izatea aurkezpen osoa 5 minututan edo gutxiagoan burutzeko.


Zuen aurkezpenaren baitan kartelak, diapositibak, maketak, bideoklipak, zuen ikerketa-materialak ager daitezke – zuen irudimenak bakarrik jarriko dizkio mugak. Gogoan izan inpresio on bat utzi nahi duzuela.
Laguntza behar al duzue abiatzeko?
Manual de los Entrenadores de FLL sobre Food Factor 2011 informazio gehiago du FIRST® LEGO® League, Food Factor, erronkaz, torneoez, epaileez eta sariez. 
Informazioa eta baliabideak eskura interneten:
· Hemen http://www.firstlegoleague.org informazio orokorra aurkituko duzue.
· Hemen http://firstlegoleague.org/challenge/2011foodfactor Proiektuaren Gida aurkituko duzue. Azal ezazu zer balioesten duten torneoko epaileek eta nola ebaluatuko den zuen lantaldearen proiektua.
· Hemen http://firstlegoleague.org/challenge/2011foodfactor 2011ko Gida Orokorra aurkituko duzue eta ikerketa hasten zuen taldeari lagundu diezaioketen iturrietarako estekak.


Galdera gehiago baduzue igorri posta elektroniko bat hona fllprojects@usfirst.org Proiektuari buruz laguntza eskatuz.
                                                   Zuen Elikagaien Bidaia

Lursaila                       Bilketa                         Prozesatzea                           Banaketa                   Prestaketa                       Mahaia

Landatua?                   Bildua?                                Garbitua ?                                                          Bidaia egin zuen:             Garbitua?                        Non kontsumitua?
Jaioa?                           Uztamakinaz                    Beste produktu                                                      -biltegiraino                   beste janari  batekin             - etxean

                                     bildua ?                               batzuekin nahastua?                                            -merkaturaino                 nahastua?                           -piknikean
Inkubatua?                  Jetzia?                                 Sukaldatua?                                                            Nola?                                Ebakia?                              -festa batean
Ezarria?                         Jasoa?                                   Izoztua?                                                                Ekarri al zizueten?           Sukaldatua?                    -eskolan
                                        Ehizatua                               Kontserbatua?                                                      Bidaia egin zenuten         Desizoztua?                    -jatetxe batean

                                        Sakrifikatua?                        Ontziratua?                                                           Bera lortzeko?

                                                                                        Ikuskatua?

